
План семінарскіх заняткаў па курсу “Тэорыя і методыка музейнай 

справы” 

 

Тэма 1. Сістэма арганізацыі музейнай справы.  

 

1. Цэнтральны орган кіравання музеямі ў Рэспубліцы Беларусь. Упраўленнi 

(аддзелы) культуры на месцах. Метадычныя цэнтры па рабоце з музеямі.   

Інстытут культуры Беларусі. 

 

2. Класіфікацыя музеяў. Прынцыпы падзелу музеяў на групы. Адрозненні 

музеяў па юрыдычным статусе, маштабу дзейнасці, зместу збораў, іх сувязь з 

пэўнымі тэрытарыяльнымі рэгіёнамі, галінамі навукі, вытворчасці, тэхнікі, 

мастацкай творчасці і г. д. Дзяржаўныя і грамадскія музеі. Музеі 

рэспубліканскага, мясцовага значэння. Ведамасная прыналежнасць музеяў. 

 

3. Асноўныя профільныя групы музеяў: гістарычныя, краязнаўчыя, 

прыродазнаўчыя, літаратурныя, палеанталагічныя, політэхнічныя, 

педагагічныя, тэатральныя, этнаграфічныя, мастацкія і інш. Музеі 

комплекснага профілю. 

 

4. Тыпы музеяў. Музей пад адкрытым небам. Музей-запаведнік. Музей-

сядзіба. Мемарыяльны музей. Дом-музей. Музей-кватэра. 

 

5. Музейная сетка як сукупнасць музеяў, якая склалася на пэўнай тэрыторыі  

(у межах рэспублікі, вобласці, раёна), у межах ведамаснай сістэмы, аднаго 

профілю. Галаўнф музей і яго філіялы. 

 

6. Катэгорыя музея. Катэгорыі дзяржаўных музеяў. Параметры вызначэння 

статуса музея і яго катэгорыі (месца ў дзяржаўнай сістэме музеяў, аб'ём 

асноўнага фонду, экспазіцыйная плошча, наведвальнасць і г. д.). 

 

Літаратура. 

 

 Основы музееведения. Под ред. Э.А. Шулеповой. М., 2010. 

 Юренева Т.Ю. Музееведение. М., 2003.  

 Закон Рэспублікі Беларусь «Аб музеях і Музейным фондзе       

Рэспублікі Беларусь». 12 снежня 2005 г. № 70-3. 

 Музеі Беларусі. Беларуская энцыклапедыя імя П. Броўкі. Мн., 2008. 

 Российская музейная энциклопедия. В 2 т. М., 2001. 



 

 

 

Тэма 2. Структура музея.  

 

1. Дырэкцыя музея. Дырэктар, яго правы і абавязкі, функцыі па кіраванні. 

Намеснікі дырэктара па адміністрацыйна-гаспадарчай і навуковай рабоце. Іх 

кіраўніцтва гаспадарча-тэхнічнымі і навуковымі службамі. Вучоны сакратар і 

яго роля ў вядзенні навуковай дакументацыі і забеспячэнні выканання планаў 

навуковай працы. Роля галоўнага захавальніка ў забеспячэнні захаванасці 

музейных збораў. Функцыі галоўнага бухгалтара. 

 

2. Навукова-метадычны савет – дарадчы орган пры дырэкцыі музея. Яго 

агульная характарыстыка, яго задачы па камплектаванні збораў, фондавай, 

экспазіцыйнай, навукова-асветніцкай працы і г. д. Арганізацыя навукова-

даследчай дзейнасці. Рэдакцыйна-выдавецкі савет. Арганізацыя і планаванне 

выдавецкай дзейнасці, зацвярджэнне рукапісаў да друку. Мастацкі савет. 

Мастацкая ацэнка праектаў выстаў, экспазіцый, рэканструкцый, музейных 

будынкаў і інш. Рэстаўрацыйны савет. Пытанні методыкі рэстаўрацыі, ацэнка 

яе якасці, планаванне рэстаўрацыйных работ. Грамадскі савет музея як сродак 

прыцягнення да музейнай работы прадстаўнікоў сусветнай грамадскасці. 

Аказанне дапамогі музею на грамадскіх пачатках па розных напрамках. 

Закупачна-фондавая камісія. Вызначэнне каштоўнасці і мэтазгоднасці закупкі 

тых ці іншых прадметаў, уключэнне іх у склад пэўнага збору, пытанні 

спісання. 

 

3. Навуковыя аддзелы (сектары) і іх месца ў структуры музея. Навукова-

метадычны аддзел. Абагульненне станоўчага вопыту, выпрацоўка 

рэкамендацый па розных кірунках музейнай працы, забеспячэнне пастаянных 

навуковых кантактаў з іншымі ўстановамі. Аддзел фондаў. Фарміраванне і 

захоўванне музейных фондаў. Выставачны аддзел. Арганізацыя 

экспазіцыйна-выставачнай работы. Навукова-асветніцкі аддзел. Розныя 

формы асветніцкай работы з наведвальнікамі (экскурсіі, кансультацыі, лекцыі 

і г. д.). Іншыя аддзелы: жывапісу, графікі, прыкладнога мастацтва, 

рэстаўрацыі, выдавецкага, тэматычных і г. д. 

 

4. Навукова-дапаможныя і вытворчыя падраздзяленні. Забеспячэнне 

паўнацэннага функцыянавання музея і выкананне ўсіх відаў музейнай работы. 

Бібліятэка, архіў. Рэстаўрацыйная майстэрня. Фоталабараторыя. Друкарня. 

Вытворча-гаспадарчыя аддзелы. Аддзел кадраў. Канцылярыя. Бухгалтэрыя. 



 

 

Літаратура. 

 

 Основы музееведения. Под ред. Э.А. Шулеповой. М., 2010. 

 Юренева Т.Ю. Музееведение. М., 2003. 

 Российская музейная энциклопедия. В 2 т. М., 2001. 

 Музееведение. Музеи исторического профиля. М., 1988.  

 

 

 

Тэма 3. Сацыяльныя функцыі музея.  

 

1. Паняцце сацыяльных функцый музея. Функцыянальныя мадэлі музея. 

 

2. Функцыя дакументавання. Помнікі прыроды, гісторыі і культуры, 

аб'ектыўныя працэсы і з'явы ў прыродзе і грамадскім жыцці, якія дапамагаюць 

рэалізацыі гэтай функцыі. 

 

3. Функцыя адукацыі і выхавання. Аспекты функцыі: пазнавальны, 

прапагандысцкі, маральна-выхаваўчы, эстэтыка-выхаваўчы. 

 

4. Развіццё сацыяльных функцый музея. 

 

 

Літаратура. 

 

 

 Основы музееведения. Под ред. Э.А. Шулеповой. М., 2010. 

 Юренева Т.Ю. Музееведение. М., 2003. 

 Музеи в период перемен. Спб., 1997.  

 Российская музейная энциклопедия. В 2 т. М., 2001. 

 

Тэма 4. Музейны прадмет і яго свойствы.  

 

1. Паняцце аб музейным прадмеце. Музейны прадмет як помнік прыроды, 

гісторыі і культуры, які ўключаны ў музейны збор, як праўдзівае сведчанне 

(першакрыніца) фактаў, з'яў, падзей, працэсаў у прыродзе і грамадскім жыцці. 

 



2. Навуковая, гісторыка-культурная (рэліквійная, мемарыяльная), мастацкая, 

эстэтычная каштоўнасць музейнага прадмета. 

 

3. Інфарматыўныя якасці музейнага прадмета: атрактыўнасць, 

камунікатыўнасць, экспрэсіўнасць. 

 

4. Класіфікацыя музейных прадметаў. Асноўныя тыпы крыніц – рэчавыя, 

пісьмовыя, выяўленчыя, кіно і фотаматэрыялы, фальклор. 

 

 

Літаратура. 

 

 Основы музееведения. Под ред. Э.А. Шулеповой. М., 2010. 

 Юренева Т.Ю. Музееведение. М., 2003. 

 Российская музейная энциклопедия. В 2 т. М., 2001. 

 Музееведение. Музеи исторического профиля. М., 1988. 

 

 

Тэма 5. Навукова-фондавая работа ў музеі. 

 

1. Фарміраванне музейнага збору – адзін з асноўных накірункаў дзейнасці 

музеяў. Фонды музея як сукупнасць музейных прадметаў і навукова-

дапаможных матэрыялаў. Структура фондаў музея. 

Склад музейных фондаў. Парадак камплектавання фондаў музеяў. Дзяржаўны 

ўлік музейных калекцый. Парадак прыёму і выдачы. Першасная апрацоўка 

музейных прадметаў. Рэгістрацыя паступлення экспанатаў. Навуковая 

інвентарызацыя музейных каштоўнасцяў.   

 

2. Камплектаванне музейнага збору. Вызначэнне рэгіёнаў, аб'ектаў і крыніц 

камплектавання, формаў, метадаў і тэрмінаў выканання планавых заданняў. 

Экспедыцыі і камандзіроўкі як асноўныя формы арганізацыі камплектавання. 

Формы бягучага камплектавання (закупка, абмен паміж музеямі, 

бязвыплатная перадача на пастаяннае захоўванне, перадача ў дар, заказ на 

выкананне копій). Тэматычнае і сістэматычнае камплектаванне. 

 

3. Улік музейных фондаў. Уліковая дакументацыя. Інструкцыя па ўлiку i 

захаванню. Фондавая дакументацыя як інфармацыйная сістэма. Дакументацыя 

першаснай рэгістрацыі музейных прадметаў. Акт прыёму. Прыём прадметаў 



на пастаяннае і часовае захоўванне. Кніга паступленняў (галоўная інвентарная 

кніга). Уліковыя БД. Маркіроўка музейных прадметаў. Навуковая 

інвентарызацыя музейных прадметаў. Навуковая каталагізацыя. Электронныя 

каталогі і іх сістэмы. Улік руху музейных фондаў. Стварэнне аўтаматызаваных 

інфармацыйных сістэм. Выкарыстанне ЭВМ ў фондах музеяў. 

 

4. Захоўванне музейных каштоўнасцяў. Арганізацыя аховы музейных 

памяшканняў. Абсталяванне экспазiцыйных залаў у сувязi з задачамі 

захавання экспанатаў. Тэмпературна-вільготнасны рэжым. Абарона ад 

забруджвальнікаў паветра. Светлавы рэжым. Біялагічны рэжым. Фондавае 

абсталяванне. Асаблівасці захоўвання музейных прадметаў (комплекснае і 

паасобнае захоўванне). Кансервацыя і рэстаўрацыя музейных прадметаў. 

Упакоўка і транспарціроўка музейных каштоўнасцяў. 

 

5. Сістэма класіфікацыі музейных прадметаў. Лагічны падзел музейных 

прадметаў па найбольш істотных прыкметах. Падзел на тыпы музейных 

прадметаў па спосабам фіксацыі інфармацыі. Шэсць асноўных тыпаў 

музейных прадметаў або крыніц: пісьмовыя, рэчавыя, выяўленчыя, кіна-, 

фота- і фонапредметы. Падраздзяленне кожнага тыпу на віды.  

 

  

 

Літаратура.  

 

 Основы музееведения. Под ред. Э.А. Шулеповой. М., 2010. 

 Юренева Т.Ю. Музееведение. М., 2003. 

 Музей будущего: Информационный менеджмент. М., 2001. 

 Музееведение. Музеи исторического профиля. М., 1988. 

 

 

Тэма 6. Экспазіцыйна-выставачная работа ў музеі. 

 

 

1. Экспазіцыйная работа ў музеі і яе арганізацыя: віды работ; навуковы 

характар экспазіцыйнай работы; патрабаванні да экспазіцыі; комплекснасць 

пабудовы; прынцып гістарызму ў пабудове экспазіцыі; адзінства зместу і 

формы; успрыманне экспазіцыі гледачамі; арганізацыя і планаванне 

экспазіцыйнай работы. 



 

2. Дакументацыя, якая суправаджае працэс навуковага праектавання 

экспазіцыі. Патрабаванні да навуковай канцэпцыі экспазіцыі. Методыка 

стварэння яе тэматычнай структуры і тэматыка-экспазіцыйнага плана. 

Распрацоўка зместу будучай экспазіцыі. Знаёмства з перыядычным друкам па 

дадзенай тэме, архіўнымі і фондавымі матэрыяламі адпаведнай тэматыкі. 

Складанне плана зместу і формы будучай экспазіцыі. Асаблівасці структуры 

экспазіцыі ў залежнасці ад профілю музея. Характарыстыка асноўных 

асаблівасцяў экспазіцый музеяў розных тыпаў і профіляў. 

 

3. Падбор арыгінальных (аўтэнтычных) матэрыялаў і копій. Значэнне 

правільнага падбору матэрыялу экспазіцыі. Роля арыгінальных матэрыялаў у 

экспазіцыі, неабходнасць іх перавагі над копіямі ў экспазіцыях музеяў. 

Асноўныя віды арыгінальнага музейнага матэрыялу і яго асаблівасці ў 

залежнасці ад профілю музея: гістарычны, навуковы, мемарыяльны, мастацкі, 

краязнаўчы і г. д. 

 

4. Копіі ў экспазіцыях, іх роля і значэнне. Характарыстыка асноўных відаў 

копій – аб’ёмных і плоскасных: аб’ёмныя – макеты, муляжы, мадэлі, 

гістарычныя рэканструкцыі, панарамы і г. д.; плоскасныя – фотакопіі 

арыгіналаў, табліцы, схемы, дыяграмы і г. д. Асаблівасці іх прызначэння, 

навуковая дакладнасць, мастацкае афармленне. 

 

5. Тлумачальны матэрыял. Прызначэнне і віды тлумачальных матэрыялаў у 

экспазіцыі і іх роля ў разуменні экспазіцыі музея. Этыкетаж і яго роля ў 

экспазіцыі. Тлумачальныя і арыентацыйныя тэксты ў музейных экспазіцыях. 

Методыка афармлення этыкетак для розных відаў экспанатаў. Размяшчэнне  

тэкстаў у экспазіцыі. 

 

6. Архітэктурна-мастацкае праектаванне экспазіцый. Роля мастацкага 

праектавання. Асноўныя правілы праектавання экспазіцыйных залаў. 

Асвятленне ў музеі і яго роля ў экспазіцыі. Экспазіцыйная мэбля і яе віды. 

Новыя формы музейнага абсталявання. Методыка паказу розных экспанатаў. 

 

7. Мантаж музейных экспанатаў. Методыка размяшчэння розных экспанатаў 

у экспазіцыі. Асаблівасці размяшчэння розных відаў экспанатаў у экспазіцыі і 

іх групоўка.   

 

Літаратура. 



 

 Основы музееведения. Под ред. Э.А. Шулеповой. М., 2010. 

 Юренева Т.Ю. Музееведение. М., 2003. 

 Поляков Т.П. Мифология музейного проектирования. М., 2003.  

 Майстровская М.Т. Музейная экспозиция. Искусство – архитектура – 

дизайн. Тенденции формирования. М., 2000.  

 

Тэма 7. Культурна-адукацыйная работа ў музеі.  

 

 

1. Значэнне культурна-адукацыйнай работы ў музеі. Віды гэтай работы: 

экскурсіі, лекцыі, тэматычныя мерапрыемствы, кансультацыі і г. д. 

Вызначальная роля экскурсіі ў рабоце музея. Гісторыя зараджэння 

экскурсійнай практыкі. Планавасць ў арганізацыі экскурсійнай работы ў 

сучасных музеях. 

 

2. Віды экскурсій: аглядная, тэматычная, вучэбная і г. д. Характарыстыка 

розных відаў экскурсій, іх асаблівасці ў залежнасці ад профілю музея. 

Асаблівасці экскурсійнай работы ў залежнасці ад кантынгенту 

наведвальнікаў. Праца са школьнікамі ў музеі як аснова для паглыблення 

ведаў, атрыманых на ўроках. 

 

3. Методыка падрыхтоўкі экскурсій. Знаёмства з гістарычнай, спецыяльнай і 

мастацкай літаратурай па патрэбным пытанні. Знаёмства з архіўнымі і 

фондавымі матэрыяламі, экспанатамі ў экспазіцыі музея. Выбар маршруту 

экскурсіі. План экскурсійнага паказу экспазіцыі музея і яго формы. Стварэнне 

метадычнага плана-канспекта экскурсіі, формы і віды метадычных 

дапаможнікаў ў экскурсійнай рабоце музея. 

 

4. Методыка правядзення экскурсіі, форма правядзення экскурсіі. Гаворка 

экскурсавода. Свабоднае валоданне матэрыялам. Тон апавядання. 

Характарыстыка экспазіцыйнага матэрыялу. 

Тэма 8. Навукова-даследчая работа ў музеі.  

 

1. Задачы навукова-даследчай работы музеяў. Атрыманне новых дадзеных на 

аснове вывучэння музейнага збору і ўсіх відаў музейнай дзейнасці і іх 

выкарыстанне. Навуковае забеспячэнне работ па камплектаванню, апрацоўцы, 

захоўванні і выкарыстанні музейных фондаў. Роля навуковага даследавання ў 

праектаванні экспазіцый і выстаў (распрацоўка навуковай канцэпцыі, 

пашыранай тэматычнай структуры, тэматыка-экспазіцыйнага плана, сцэнарыя 

і г. д.). Рэалізацыя вынікаў навуковых даследаванняў у асветніцкай працы 

(экскурсіях, кансультацыях, лекцыях, тэматычных вечарынах, музейных 

святах, друкаваных выданнях і інш.). 

 

2. Характар навуковых даследаванняў. Даследаванні па профілю музея 

(гістарычныя, літаратуразнаўчыя, мастацтвазнаўчыя, навукова-тэхнічныя і г. 

д.). Музеялагічныя даследаванні. Працы па тэорыі, гісторыі і методыцы 

музейнай справы, музейнаму крыніцазнаўству, музеяграфіі. Сістэма 

планавання і справаздачнасці навуковай працы. Адлюстраванне яе вынікаў у 

спецыяльных метадычных распрацоўках па розных раздзелах музеялогіі, у 

навуковых дакладах і паведамленнях, дысертацыях, артыкулах, каталогах, 

манаграфіях і іншых відах выданняў. 

 

3. Музеялогія як навуковая дысцыпліна. Выкарыстанне ў музеялогіі 

агульнанавуковых метадаў профільных дысцыплін. Тэарэтычная музеялогія. 

Сістэма асноўных ідэй, якая дае цэльнае ўяўленне аб заканамернасцях 

развіцця і сутнасці музейнай працы. Вызначэнне характару, задач і кірункаў 

музеялагічных даследаванняў. Роля тэорыі ў сістэматызацыі ведаў і 

фарміраванні методыкі музейнай дзейнасці. Гістарычная музеялогія –  

вывучэнне музейнай сеткі і практыкі музейнай работы на розных этапах 

гістарычнага развіцця. 

 

4. Музейнае крыніцазнаўства, супадзенне яго метадаў з агульным 

крыніцазнаўствам. Аб’екты і мэты музейнага крыніцазнаўства. Аналіз крыніц 

розных тыпаў, якія ўваходзяць у музейны збор (рэчавыя, пісьмовыя, 



выяўленчыя, кіна-, фота- і фонадакументы). Атрыманне цэласнага ўяўлення аб 

музейным прадмеце як крыніцы ведаў. 

 

5. Музеяграфія. Апісанне музеяў, іх экспазіцый і калекцый. Падрыхтоўка 

даведачнага матэрыялу аб музейных зборах (вопісы, даведнікі, каталогі, 

праспекты і г. д.). Назапашванне і распаўсюджванне інфармацыі аб музейных 

зборах як асноўная мэта музеяграфіі. 

 

6. Методыка музейнай справы. Абагульненне, навуковае абгрунтаванне і 

ўніфікацыя тыпавых прыёмаў, якія выкарыстоўваюцца ў розных сферах 

музейнай дзейнасці. Падраздзяленне музейнай методыкі на агульныя 

метадычныя прынцыпы і рэкамендацыі практычнага характару. Асноўныя 

прыватныя методыкі музейнай справы (па пабудове экспазіцый, па фондавай і 

навукова-асветнiцкай рабоце). 

 

7. Выдавецкая дзейнасць музеяў. Публікацыя выданняў па музейнай тэматыцы 

як сродак інфармавання спецыялістаў і шырокіх слаёў насельніцтва аб выніках 

разнастайнай дзейнасці музея, пра гісторыю помнікаў і збораў, якія 

знаходзяцца ў яго падпарадкаванні, пра змест і вартасці калекцый і асобных 

твораў. Асноўныя тыпы музейных выданняў: працы, штогадовікі музея, 

краязнаўчыя запіскі, даведнік па музею, метадычныя рэкамендацыі, 

інфармацыйныя выданні, перыядычныя выданні, сумесныя публікацыі музеяў 

і іншых устаноў. 

Тэма 9. Новыя тэхналогіі ў музеі  



 

 

1. Музейны менеджмент як сукупнасць прынцыпаў, метадаў, сродкаў і 

формаў кіравання інтэлектуальнымі, фінансавымі, тэхнічнымі 

рэсурсамі музея. Музейны менеджмент как тэорыя і практыка 

кіравання музейнай установай і яго персаналам. 

 

2. Музейны маркетынг як сістэма захадаў, накіраваных на максімальна 

прыбытковы продаж музейных паслуг, а таксама інфраструктура па 

рэкламе дадзеных паслуг, вывучэнню і фармаванню попыту на іх. 

  

3. Інфармацыйна-камунікацыйныя тэхналогіі ў сучасным музеі. 

Асноўныя накірункі і спецыфіка іх ўкаранення. Інтэрнэт-тэхналогіі ў 

музейнай дзейнасці. Сучасны стан і перспектывы іх выкарыстання. 

   

4. Музейны наведвальнік і сучасныя адукацыйныя тэхналогіі. 

Адукацыйныя праграмы, мультымедыя, дыстанцыйныя курсы. 

   

5. Музейная дзейнасць як камунікацыйны працэс. Уплыў 

даследаванняў камунікацыйных працэсаў на экспазіцыйна-

выставачную і культурна-адукацыйную дзейнасць музея.  

